
Tuan Wong Sze Phin @ Jimmy [ Kota Kinabalu ] minta PERDANA 

MENTERI menyatakan adakah Kerajaan bercadang untuk membina 

LRT, MRT atau Monorel di kawasan ban dar raya Kota Kinabalu 

memandangkan populasi di Kota Kinabalu semakin meningkat dan 

masalah kesesakan jalan raya yang semakin serius. 



JAWAPAN: YB SENATOR DATO' SRI ABDUL WAHID OMAR, 

MENTERI 01 JABATAN PERDANA MENTERI 

Tuan Yang di-Pertua, 

Untuk makluman Yang Di-Pertua, cadangan pelaksanaan Kajian 

Kemungkinan Mengadakan Sistem Pengangkutan Keretapi Aliran 

Ringan (LRT) di Bandaraya Kota Kinabalu dan kawasan sekitarnya 

pernah dikemukakan dalam Rancangan Malaysia Kesembilan (RMKe-

9) di bawah Koridor Pembangunan Sabah (SOC). Walau 

bagaimanapun, pada masa tersebut pengangkutan awam sedia ada 

seperti bas, van dan teksi didapati masih mampu untuk menampung 

keperluan pengangkutan awam di Kota Kinabalu dan kawasan 

sekitarnya. Pada masa yang sama, terdapat isu-isu yang lebih kritikal 

dan menjadi keutamaan yang perlu ditangani oleh Kerajaan Negeri 

Sa bah terutamanya isu pembasmian kemiskinan. 

Pada masa ini, Kerajaan Negeri Sabah sedang dalam proses 

melaksanakan satu kajian Sustainable Integrated Public Transport 

System Masterplan for Greater Kota Kinabalu and its Surrounding. 

Kajian ini akan melihat secara menyeluruh sistem pengangkutan yang 

bersepadu di Kota Kinabalu dan kawasan sekitarnya. Kajian ini akan 

meneliti dan mencadangkan mod pengangkutan awam yang paling 

sesuai untuk dibangunkan di Kota Kinabalu. UPEN Sabah kini sedang 

memuktamadkan terma rujukan (TOR) dan pelantikan konsultan 

dijangka akan diadakan pada tahun 2015. 

Sekian. Terima kasih. 

